
གཟའ་ཟླཝ་ལུ་ཧ་ལས་བཅུག་ནི།



ཛུམ་ཨཱཀྲ་དཔེ་བསྐྲུན།
བིག་མ་་་་༡༠༠༠༠༠༨༤༤
ཨའི་ཨེསི་བི་ཨེན་་་་་༩༧༨ ༩༩༩༨༠ ༩༥༢ ༠ ༥

སྲུང་་་་ཉི་མ་བཟངམོ།
ཞུན་དག་་་ཀུན་ལེགས་ཚེ་རིང་།
པར་རིས་་་་་རྟ་མགྲིན་རྡོ་རྗེ།
བཟོ་བཀོདཔ་་་་པདྨ་མཁའ་འགྲོ།

བཟོ་བསྐྲུན་་་་་ཛུམ་ཨཱཀྲུ་པོ་གྲགས་ཤཱནསི།

A Britannia Initiative

བདག་དབང་ཧྲིལ་བུ།

དཔེ་བསྐྲུན་འབད་མི་འདི་ལས་གནང་བ་མེད་པར་ ལོག་སྟེ་གསར་བཏོན་འབད་ནི་དང་ བསག་བཞག་ནི་ གློག་རིག་དང་འཕྲུལ་རིག་ཐོག་ལས་ པར་བཏབ་ནི་དང་ 
གློག་བཟུང་དང་སྒྲ་བཟུང་འབད་ནི་ལ་སོགས་པ་ཚུ་ ག་ནི་ཡང་འབད་མི་ཆོག།



ག་ནི་བ་དགའ་བའི་ གཟའ་ཟླཝ་གི་དྲོ་པ་ འཆི་མེད་ཀྱི་ཁྱིམ་ནང་ཨིན། འཆི་མེད་དང་ང་ཆ་རོགས་འཆམ་ཏོག་ཏོ་ཨིན། མོ་
གིས་ང་ལུ་ རྩེ་བའི་སྒོ་ལས་ ཧི་མོ་ཟེར་འབོཝ་ཨིན། ཨ་ཕི་འདི་རྒྱལ་བ་ཨིན་ འཆི་མེད་ཀྱི་ཕོ་རྒནམ། ད་རིས་ འཆི་མེད་

འདི་ ག་ཅི་འབདན་ན་ཡང་མ་ཤེསཔ་ཐལ་སོངཔ་བཟུམ་ཅིག་འདུག
ག་ཅི་འབད་ཡི་འཆི་མེད། ང་གིས་མོ་ལུ་དྲི་ཡི།

ཧི་མོ་ ང་ཨ་མ་གི་སྐོར་ལས་མནོ་བསམ་
བཏང་སྡོད་ཡི། མོ་ཨ་རྟག་ར་ ང་བཅས་
ལུ་གཅེས་སྐྱོང་འབད་ ལཱ་འབད་དེ་ འུ་
སྡུག་སྡོདཔ་མས། ང་གིས་ མོ་གི་དོན་
ལས་ ག་ཅི་ཅིག་འབད་ཚུགས་པ་ཅིན་
ཟེར་མནོ་བསམ་བཏང་མས་ས་ ག་ཅི་
ཅིག་འབདཝ་དྲག་ག་སྨོ།



ང་གི་འབད་བ་ཅིན་ མོ་གི་དོན་ལས་ དྲོ་མཛར་ཅིག་བཟོ་སྦེ་ ཉལ་ཁྲི་གི་
རྩ་བར་སྐྱེལ་ཞིན་ན་ མོ་ཧ་ལས་བཅུག་པ་ཅིན་ག་དེ་སྦེ་འོང་། ཁྱོད་རའི་
ཨ་ཅོ་རྒྱལ་བ་དང་ཧ་པ་ལས་ ཆ་རོགས་ལེན་ནི་སྟེ། ཨེང་་་འདི་འཆར་
གཞི་ལེགས་ཤོམ་ཅིག་འོང་ནི་མས་ཧི་མོ། དེ་ལས་ འཆི་མེད་སྲ་ལང་སྟེ་ 
མལ་ཆ་ནང་ལས་ཐོན་ཞིནམ་ལས་ ཨ་ཅོ་རྒྱལ་བ་ལྷོང་ནི།
ཨ་ཅོ་ ང་བཅས་ ཨ་མ་ཧ་ལས་བཅུག་ནི་གི་འཆར་གཞི་ཅིག་བརྩམ་དོ་ 
འགྱོ་ཤིག་ཨ་པ་ཅིག་ཁར་བློ་སླབ་པ་འགྱོ་གེ། འཆི་མེད་ཀྱིས་སླབ་ནུག།



དེ་ཅིག་གི་བར་ན་ ཨཔ་དབང་ཕྱུག ཁང་མིག་ནང་ཐོན་འོང་ནི།
ཨ་པ་ ང་བཅས་ཀྱིས་ ཨ་མ་གི་དོན་ལས་ དྲོ་མཛར་བཟོ་སྦེ་ མོ་གི་ཉལ་ཁྲི་རྩ་
བར་སྐྱེལ་ཞིནམ་ལས་ མོ་ཧ་ལས་བཅུག་ནི་སྦེ་ཨིན་ ཁྱོད་ཀྱིས་ ང་བཅས་ལུ་ ཆ་
རོགས་འབད་བྱིན་འོང་ག།
འདི་གནམ་མེད་ས་མེད་ འཆར་གཞི་ལེགས་ཤོམ་ཨིན་མས་ཨ་ལུ། ཨ་མ་ ང་
བཅས་ཆ་ཁྱབ་གཅེས་སྐྱོང་འབད་དེ་ མོ་རའི་ལཱ་ཚུ་འབད་དེ་ བདུན་ཕྲག་ཅིག་ར་ 
བདེ་ཁོམས་མེད་པར་སྡོད་ཡི། ཁྱོད་ཀྱིས་དེ་སྦེ་འབད་བ་ཅིན་ མོ་སེམས་དགའ་འོང་། 
ཨཔ་དབང་ཕྱུག་གིས་སླབ་ནུག།
གཟའ་ཟླཝ་ལུ་ཨ་མ་ཧ་ལས་བཅུག་ནི། ཡ་་་་ ང་བཅས་ག་ར་ སྤྲོ་སྣང་གི་ཐོག་ལས་ 
ཡར་འཆོང་མར་འཆོང་སྦེ་ སྐད་རྐྱབ་ཅི།



ང་བཅས་ར་ ཁྱོད་ཀྱི་དགའ་ཤོས་ ཀེ་བ་དར་ཚིལ་དང་ཅིག་ཁར་ ཁུར་ལེ་བཟོ་
གེ། ཨཔ་དབང་ཕྱུག་གིས་བཤད་ཅི།
ཁུར་ལེ་ཡ། ག་ཅི་སྨོ་འ་ནི་འདི། རྒྱལ་བ་གིས་བཤད་ཅི།
ཁུར་ལེ་འདི་ འབྲུག་གི་དབུས་ཕྱོགས་ཁ་ཐུག་ལས་ཐོན་མི་ བྱཱོ་ཕྱེ་གི་སྦེ་བཟོ་མི་ 
རང་ལུགས་ཀྱི་ཁུར་ལེབ་ཨིན། བུམ་ཐང་གི་མི་ཚུ་གིས་ དྲོ་མཛར་སྦེ་ ཁུར་ལེ་
ཟ་འོང་། ཨཔ་དབང་ཕྱུག་གིས་བཤད་ཅི།

ང་གིས་ ཁུར་ལེབ་དགའ་སྟེ། རྒྱལ་བ་གིས་
བཤད་ཅི།
ང་གིས་ དར་ཚིལ་ལེ་ཤ་བླུགས་མི་ ཀེ་བ་
དར་ཚིལ་དགའ། ཧི་ཧི་ཟེར་བགའ་ནི།



ཨཔ་དབང་ཕྱུག་གིས་ རྫས་སྦྱོར་ཚུ་ག་ར་ ཐབ་ཚང་གི་ཁྲི་སྟེགས་
གུར་བཏོན་ནུག། བྱཱོ་ཕྱེ་དང་ཨོམ་ སྒོང་རྡོ་དང་ཀེ་བ་ ཨེ་མ་ཧོནམ་
དང་མར་ དེ་ལས་ ང་བཅས་ཀྱི་དགའ་ཤོས་ཅིག་ཨིན་མི་ བཱིར་ཀྲི་
ནི་ཡ་དར་ཚིལ་ཚུ་བཏོན་ནུག།

ཨཔ་དབང་ཕྱུག་གིས་ རྒྱལ་བ་འདི་ བྱཱོ་ཕྱེ་དང་ཆུ་ དེ་ལས་སྒོང་རྡོ་ཚུ་སླ་བསྲེ་རྐྱབ་ཏེ་ 
ཁུར་ལེབ་བཟོ་ནི་གི་ སྦྱར་ཟས་འདི་གྲ་སྒྲིག་འབད་བཅུག། 
ལེགས་ཤོམ་སྦེ་དཀྲུག་ཞིན་ན་ བྱཱོ་ཕྱེ་གི་སྦྱར་ཟས་འདི་ ཧུམ་ཐག་ཐ་སྦེ་བཟོ་སྨ་རེ། 
ཨཔ་དབང་ཕྱུག་གིས་བཤད་ཅི།
དེ་ལས་ ཁོ་གིས་འཆི་མེད་འདི་ དར་ཚིལ་ཆུང་ཀུ་སྦེ་ ཕྱེ་དྲས་བཅུག་ ཁོ་ར་གིས་ 
ཀེ་བ་པགས་ཀོ་ཤུབས་ནི་འགོ་བཙུགས།
ང་གིས་འ་ནི་དར་ཚིལ་འདི་དགའ་བས་ས། འཆི་མེད་ཀྱིས་བཤད་ཅི། ཚ་ངེར་བཏོན་ 
དར་ཚིལ་ཀོག་ཏོ་ཅིག་ཁ་ནང་བཙུགས་སྦེ།



ཨཔ་དབང་ཕྱུག་གིས་ མར་བླུག་སྦེ་ ཀ་ལ་ཚ་ཏོམ་བཟོ་མི་ནང་ སྦྱར་རྫས་འདི་བླུག་
སྦེ་ ཁུར་ལེ་འདི་བརྔོ། རྒྱལ་བ་གིས་ ཁུར་ལེབ་འདི་ ཤོ་སྙོམས་སྦེ་འཚོ་ནི་གི་དོན་
ལས་ ལེགས་ཤོམ་སྦེ་བརྔོ་ནི། དེ་ལས་ ཨཔ་དབང་ཕྱུག་གིས་ ཀེ་བ་བཏོག་མི་འདི་ 

ཀ་ལ་རྫམ་ནང་བླུག་ཞིནམ་ལས་ཆུ་བླུག་ ཚ་བླུག་ མར་ཁུ་བླུག་སྦེ་བཙོ་ནི།
དར་ཚིལ་བླུག་ནི་རན་ཆི་ནུག་ག། འཆི་མེད་ཀྱིས་དྲི་ཡི།

ཀེ་བ་འདི་འཚོ་སོ་ནུག་ ཁྱོད་ར་དར་ཚིལ་བླུག་ད། ཨཔ་དབང་ཕྱུག་གིས་བཤད་ཅི།
འཆི་མེད་ཀྱིས་ དར་ཚིལ་ཆུང་ཀུ་སྦེ་བཏོག་མི་འདི་ ཀ་ལ་ནང་བླུག་ནི།

བལྟ་མས་ཨ་པ་ དར་ཚིལ་བཞུ་འགྱོ་དེས། སྤྲོ་སྣང་གི་གོ་ལས་
སྐད་རྐྱབ་སླབ་ནི།

བཱིར་ཀྲི་ནི་ཡ་དར་ཚིལ་འདི་ འ་ནི་འབད་ནི་འདི་གི་ར་དགའ་སེ་ 
དར་ཚིལ་འདི་མགྱོག་པ་ར་བཞུ་འགྱོ་སྟེ་ ཀེ་བ་དར་ཚིལ་གྱི་ཚོས་
གཞི་ར་མ་འདྲཝ་འཐོན་ཏེ་ དྲོཝ་ཞིམ་ཏོང་ཏོ་འཐོན་འོང་བ་སྟེ།



ཀེ་བ་དར་ཚིལ་འདི་ ཞིམ་ཞིམ་ར་འདྲཝ་སྦེ་མཐོང་མས། རྒྱལ་བ་གིས་བཤད་ནི། ཨཔ་དབང་ཕྱུག་གིས་ ཨེ་
མ་ཧོནམ་བཏོག་བཞག་མི་འདི་བླུག་མི་དང་འབྲེལ་ ཀ་ལ་རྫཐམ་ནང་དཀྲོག་ནི། དེ་ལས་ ཨཔ་དབང་ཕྱུག་
གིས་ ཨ་མ་དང་ཁོ་ར་གི་དོན་ལས་ ཨོ་ཇ་ཅིག་བཀོལ་ནི།
ཁྱོད་གཉིས་ག་དེ་སྦེ་སྨོ། ཁུར་ལེ་དང་ཅིག་ཁར་ ཇ་དགོ་ནི་སྨོ་ ཨོམ་དགོ་ནི་སྨོ། ཨཔ་དབང་ཕྱུག་གིས་དྲི་ནི། 

ང་བཅས་ལུ་ ཅོ་ཀོ་ལེཀྲ་དང་ཅིག་ཁར་ཨོམ་དཀྲུག་
འབད་མི་བྱིན་འོང་ག། ཨ་ལོ་གིས་དྲི་ནི།

བཏུབ་དབའི་ ད་་རིས་འདི་ ཁྱོད་གཉིས་ལུ་ འདི་
ཐོབ་ཐངས་ར་ཡོད། ཨཔ་དབང་ཕྱུག་གིས་བཤད་ཅི།



སཱར་པཱརསི་་་་་ རྒྱལ་བ་དང་འཆི་མེད་ཀྱིས་སྐད་རྐྱབ་ནི།
ཀེ་བ་དར་ཚིལ་དང་ཅིག་ཁར་ཁུར་ལེ་ ཨ་མ་ཁྱོད་ཀྱི་དོན་ལས་ ང་བཅས་ཀྱིས་བཟོ་བཟོཝ་ཨིན།

གནམ་མེད་ས་མེད་བཀྲིན་ཆེ། ག་ཅི་དེ་ཧ་ལས་སི་སི་མས། ཞིམ་ཞིམ་ར་འདྲཝ་སྦེ་མཐོངམ་མས། ཨ་མ་ཡེ་ཤེས་ཀྱིས་བཤད་ཅི། ཁྱོད་
གཉིས་ཀྱིས་ ངེ་གི་དོན་ལས་ དྲོ་མཛར་བཟོ་སྦེ་ ངེ་གི་ཉལ་ཁྲི་ཁར་ར་ འབག་འོང་ནི་གི་དོན་ལས་ དེ་ཚུན་ཚོད་ཧ་སག་ལོང་མི་འདི་ 

ཡིད་ཆེས་ར་སྐྱེད་མི་ཚུགས་པས་དབའི་ང་།



འཆི་མེད་དང་རྒྱལ་བ་གཉིས་ཀྱིས་ ཁོང་གི་ཨ་མ་གི་དོན་ལས་ གཟའ་ཟླཝ་གི་སཱར་པཱརསི་
ལས་རིམ་འདི་ འ་ནི་འབད་ འཆར་གཞི་བརྩམ་ནུག།
འ་ནི་བཟའ་ཚང་འདི་གིས་ གཟའ་ཟླཝ་གི་དྲོ་པ་ དེ་སྦེ་དགའ་ཏོག་ཏོ་སྦེ་ སྤྲོ་བ་སྟོན་ས་
བལྟ་སྟེ་ ངེ་གི་སེམས་ཁར་ དགའ་སྤྲོ་ཚད་མེདཔ་ཅིག་འབྱུང་ཡི།




